
Yosh avlod ma’naviy tarbiyasida o‘zbek xalqining boy ma’naviy merosidan
keng foydalanish, uning ta’sirchanligi va samaradorligini oshirish muhim omillardan
biridir. Birinchi Prezidentimiz Islom Karimov ma’naviy va madaniy merosni qayta
jonlantirishni mukammal asoslab bergan “Yuksak ma’naviyat yengilmas kuch”
asarida shunday yozadi: “Albatta har qaysi xalq yoki millat ma’naviyatini uning
tarixi, o‘ziga xos urf-odat va an’analari, hayotiy gadriyatlar ayro holda tasavur etib
bo‘lmaydi. Bu borada, tabiiyki, ma’naviy meros, madaniy boyliklar, ko‘hna tarixiy
yodgorliklar eng muhim omillardan biri bo‘lib xizmat qiladi”.

Ma’naviy kamolot 0‘z o‘rnida san’at bilan bevosita bog‘liq. Chunki ma’naviy
kamolot sari intilgan inson dunyo yangiliklaridan xabardor bo‘ladi. Bu esa san’at
asarlarining nafisligi va go‘zalligidan bahra olishga imkon beradi. Bahra olish bilan
bir qatorda o’sha asardan ma’naviy ozuqa oladi. O‘zining ma’naviy olamini boyitadi.

Ulug® bobokalonlarimiz Imom At-Termiziy, Imom Buxoriy, Burxoniddin
Marg‘iloniy, Imom Motrudiy, Alisher Navoiy singari allomalarimizning bizga
qoldirgan ma’naviy boyliklari, buyuk sharq miniatyura san’ati ustalarining asarlari,
jjrochilik san’atining 0’lmas merosi bo’lib hisoblangan maqomlarimiz, an’anaviy
qo‘shiglarimiz, mumtoz adabiyotimiz namoyondalarining 0’Imas asarlari komil inson
tarbiyasida muhim omil bo‘lib xizmat qiladi. Biz ulug‘ ajdodlarimizning ma’naviy
boyliklarini o‘rgana borganimiz sari ularga yaqinlik sezamiz. Bularning barchasi
bizni komillikka yetaklaydi, ma’naviy fikrimizni boyitadi, kelajakka ishonch bilan
garashga undaydi.

Barkamol avlod tarbiyasida tasviriy san’at asarlaridan foydalanish orqali
ma’naviy dunyoqarash shakllanadi va estetik immunitet rivojlanib boradi. Aynigsa,
badily asarlardagi an’analarning davomiyligini ifodalovchi timsollar miniatyura
san’atida insonni falsafiy tafakkur gilishga chorlaydi. Yoshlarning ta’lim-tarbiyasida
Sharg miniatyurasining badiiy-uslubiy jihatlaridan keng foydalanishda tasvirning
majoziyligi, ranglarning bezakdorligi, suratlardagi nafosat, ijroning puhtaligi muhim
hisoblanadi. Shu bois ko‘plab miniatyurachi musavvirlar miniatyuraning badiiy
gonun-goidalarini avaylab saglagan holda tarixiy va zamonaviy mavzularda
o‘zlarining ijodkorlik namunalarini yaratishgan. Bugungi yosh o‘zbek musavvirlari
ham o‘z ijjodlarida Firdavsiyning “Shohnoma”, Nizomiyning “Xamsa”, Sa’diyning
“Guliston”, Jomiyning “Yusuf va Zulayxo”, Navoiyning “Xamsa” dostonlari va
boshqa tarixiy - adabiy manbalar gahramonlariga murojaat etmoqgdalar.

Markaziy Osiyo tarixida miniatyura san’ati asrlar davomida shakllangan san’at
turi sifatida ajdodlardan avlodlarga meros bo‘lib kelayotgan noyob san’at
namunalarini o‘zida ifodalab kelgan. Bunday san’atning xalgimiz tarixida aks etishi
bugungi yosh avlodni go‘zallik ruhida tarbiyalashda dolzarb sanaladi.

XV asrda Hirotda shakllangan miniatyura san’ati nafis qo‘lyozma kitoblarga
talab oshishi natijasida vujudga kelgan. Uning rivojiga Shoxruh, Gavxarshoh,
Boysunqur Mirzo, Xusayn Boyqaro, Alisher Navoiy kabi davlat arboblarining ta’siri
katta bo’lgan. XV asrning birinchi yarmida, Shoxruh davrida Hirot Xurosonning
madaniy markazi darajasiga ko‘tarilib, ikkinchi yarmida, Sulton Husayn va Navoiy
davrida E.E.Bertels aytganidek: “O‘sha davr Shargning asosiy madaniy
markazlarining biriga aylandi”.

Hirot miniatyura maktabi vakillari gatoriga Mavlono Halil Mirzo, Shoxruhiy,
Kamoliddin Behzod, Mirak Naqqosh, Xo‘ja Muxammad Naqqosh, Shox
Muzaffarlarni kiritish mumkin. Aynigsa, Kamoliddin Behzodning ijodiy kamolotga
ko‘tarilgan payti miniatyura san’ati taraqqiyotining yuksak bosqichiga chiqishiga
sabab bo‘ldi.

Hirot miniatyura maktabining inson estetik tarbiyasidagi o‘rni nihoyatda katta
bo‘lib, bu buyuk musavvirlarning asarlarida o‘z aksini topgandir. Misol tariqasida

Kamoliddin Behzodning Nizomiyning “Xamsa’siga ishlangan “Iskandar va yetti
donishmand” nomli mashhur asarini keltirib o‘tamiz.

1495 yili Hirotda Nizomiyning “Xamsa”si qayta ko‘chirilgan bo‘lib, bunga
Kamoliddin Behzod tomonidan bir gancha miniatyura rasmlar ishlangan. Hozirgi
paytda Londondagi Britaniya muzeyida saqlanayotgan bu qo‘lyozma va undagi
mo‘jaz tasvirlar san’atimiz tarixida va insonning estetik tarbiyasida alohida
ahamiyatga ega. Mazkur turkumdagi “Iskandar va yetti donishmand” nomli mashhur
asari o‘ziga xos bir badiiy-estetik muhit kasb etgan. Asarda donolik, zukkolik inson
tafakkuriga xos falsafiy qarashlar timsollari bilan birga, me’morchilikdagi amaliy
bezak san’ati, sharqona muhitga xos go’zal va nafis turmush manzarasi jozibali
tasvirlangan. Miniatyurada tabiat quchog‘ida sharq allomalarining an’anaviy davra
suhbati aks ettirilgan. Bu suratdagi har bir obrazda kamtarona takalluf, zukkolik kabi
nozik estetik xususiyatlar yagqol sezilib turadi. Aynigsa, suhbatdoshlarning bir-biriga
o’ta hurmat bilan muloqotda ekanliklari tomoshabinda o‘zgacha hayrat uyg‘otishi
tabiiy.

Xulosa qilib aytganda, bugungi kunda xalgimizning asrlar bo‘yi ijod mehnati
natijasida yaratilgan miniatyura san’atini qadrlash, undan amaliy foydalanish,
yoshlarga o‘rgatish orqali ularning estetik didini o‘stirish hamda yuksak madaniyatli
kishilar qilib tarbiyalashga imkon yaratilib kelinmoqda.

